
[image: image2.jpg]



REPUBLIKA E SHQIPËRISË

V E N D I M

PËR MIRATIMIN E LISTAVE SHUMEMËRORE TË PARTISË SOCIALISTE TË SHQIPËRISË PËR ZGJEDHJET PËR KUVENDIN E SHQIPËRISË TË VITIT 2017
Komisioni Qendror i Zgjedhjeve në mbledhjen e datës07.05.2017, me pjesëmarrjen e:

Kryetar

SHTJEFNI-

Anëtare

Shqyrtoi çështjen me:

OBJEKT:
Miratimin e listave shumemёrore të Partisë Socialiste të Shqipërisë, për zgjedhjet për Kuvendin e Shqipërisë të vitit 2017.
BAZË LIGJORE:
Neni 23, pika 1, germa a, neni 67, pika 2, 4, 5, dhe 6 neni 72 dhe neni 73, pika 1  dhe 2 të Ligjit nr.10019, datë 29.12.2008 “Kodi Zgjedhor i Republikës së Shqipërisë” i ndryshuar. Neni 2 i ligjit 138/2017 “Për garantimin e integritetit të personave që zgjidhen, emërohen ose ushtrojnë funksione publike”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N:
Partia Socialiste e Shqipërisë është regjistruar si subjekt zgjedhor për zgjedhjet për Kuvendin e Shqipërisë, me vendimin e KQZ-së nr.65, datë 20.03.2017. 
Në bazё të nenit 67, dhe nenit 72, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Partia Socialiste e Shqipërisë ka paraqitur në KQZ dokumentacionin për miratimin e listave shumemërore. Dokumentacioni i paraqitur përmban:

1. Listat shumemёrore për 12 Zonat Zgjedhore;
2. Deklarimin për vendet sipas kuotës gjinore, për çdo zonë zgjedhore;
3. Deklaratat e kandidatёve tё listave shumёmёrore, tё cilёt deklarojnё se gёzojnё tё drejtёn e votёs dhe se pranojnё të kandidojnë si kandidat të listës shumemërore të Partisë Socialiste të Shqipërisë;
4. Kopje të dokumentit të identifikimit për të gjithë kandidatët e listave shumemërore;

5. Vёrtetimin nr.1287/1 prot., datë 26.04.2017 nga  Kuvendi i Shqipërisë i cili vërteton se Partia Socialiste e Shqipërisë ka deputetë të Kuvendit të Republikës së Shqipërisë në Legjislaturën e VIII;
6. Jetëshkrimin për të gjithë kandidatët e listës shumemërore;
7. Formularin e vetëdeklarmit, në zbatim të ligjit 138/2015 “Për garantimin e integritetit të personave që zgjidhen, emërohen ose ushtrojnë funksione publike”.
Në mbledhjen e datës 07.05.2017 në bazë të nenit 73, të Kodit Zgjedhor, Komisioni Qendror i Zgjedhjeve verifikoi listat shumemërore të kandidatëve për deputet të Partisë Socialiste të Shqipërisë dhe dokumentacionin bashkëngjitur të paraqitur dhe konstatoi se në listën e kandidatëve për zonën zgjedhore qarku Berat nuk ka 30% të listës shumemërore nga secila gjini. Referuar nenit 67, pika 6 të Kodit Zgjedhor, 30% e listës dhe një tre emrat e parë të saj duhet ti përkasë secilës gjini. Në këto kushte lista shumemërore e kandidatëve të Partisë Socialiste të Shqipërisë në zonën zgjedhore qarku Berat nuk plotëson kriterin e parashikuar në nenin 67,     pika 6, kriterin e gjinisë.

Referuar nenit 175, pika 1 të Kodit Zgjedhor, mospërmbushja nga ana e subjektit zgjedhor e detyrimeve të parashikuara në pikën 6 të nenit 67 të Kodit Zgjedhor, në lidhje me përbërjen e listës, dënohet nga KQZ me gjobë në masën 1.000.000 lekë si dhe sanksion plotësues.
Në zbatim të ligjit 138/2015 “Për garantimin e integritetit të personave që zgjidhen, emërohen ose ushtrojnë funksione publike”, KQZ verifikoi të dhënat në formularët e vetëdeklarimit për secilin kandidat të listës shumemërore. Nga verifikimi i të dhënave në formularin e vetëdeklarimit, rezulton se:

Spartak Ibrahim Braho kandidat në listën shumë emërore Partia Socialiste e Shqipërisë  me numër rendor 19, qarku Tiranë ka deklaruar se ka ndryshuar emrin nga “Zylyftar” në “Spartak” rreth vitit 1957 dhe një dënim penal nga Gjykata e Rrethit Tiranë me vendimin nr.1397 dt.22.12.1995 për veprën penale “Shpifje” parashikuar nga neni 120/2 e K. Penal, dënuar me 10.000 lekë gjobë. 

Sipas shkresës me nr.2440 prot, datë 01.05.2017, drejtuar Drejtorisë së Përgjithshme të Burgjeve, së Drejtorisë së Përgjithshme të Burgjeve, Vërtetimit të Gjendjes Gjyqësore të datës 01.05.2017, z. Spartak Braho me vendimin nr.1397 datë 22.12.1995 të Gjykatës së Rrethit Gjyqësor Tiranë  është deklaruar fajtor për veprën penale “Shpifje” parashikuar nga neni 120/2 e K. Penal, dënuar me 10.000 lekë gjobë. Në bazë të nenit 69 K.P është rehabilituar. 

Sipas shkresës me nr.3692/1 prot., datë 02.05.2017 së Drejtorisë së Përgjithshme të Burgjeve, Vërtetimit të Gjendjes Gjyqësore të datës 01.05.2017 rezulton i njëjti dënim me gjobë sikundër kandidati ka deklaruar. 
ALBAN MEHDI RAMOJITAJ kandidat në listën shumë emërore Partia Socialiste e Shqipërisë me numër rendor 10 ka deklaruar një dënim penal me vendimin e formës së prerë të Gjykatës se Rrethit Gjyqësor Durrës nr.91 dt.20.02.2004  për veprën penale “Vjedhje e energjisë elektrike” parashikuar nga neni 137/2 e K. Penal, dënuar me 2 muaj burg me kusht për një afat 18 muaj.
Ka qenë i hetuar apo gjykuar nga autoritetet italiane në Pavia Itali për Patente Shqiptare të Pavlefshme ne datë 05.09.2008. 
Sipas shkresës nr.3692/1 prot., datë 02.05.2017 së Drejtorisë së Përgjithshme të Burgjeve, Vërtetimit të Gjendjes Gjyqësore të datës 01.05.2017, rezulton i njëjti dënim nga gjykatat Shqiptare sikundër kandidati ka deklaruar, me vendimin nr.91 datë 20.02.2004 të Gjykatës së Rrethit Gjyqësor Durrës është deklaruar fajtor për veprën penale “Vjedhje e Energjisë Elektrike”, parashikuar nga Neni 137/2 K.P dhe 406 te K. Pr. Penale është dënuar me 2 muaj burg. Në bazë të nenit 59 te K.P dënimi i është dhënë me kusht për një afat 18 muaj. Në bazë të nenit 69 K.P është rehabilituar. 

Referuar Ligjit  nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”, nenit 2 të tij të dhënat e deklaruar në formularin e vetëdeklarimit dhe informacionit të ardhur nga Drejtoria e Përgjithshme e Burgjeve asnjë kandidatë nuk është në kushtet e nenit 2, të ligjit nr.138/2015, për refuzimin e tyre si kandidat për deputet të Partisë “Socialiste e Shqipërisë”.
PËR KËTO ARSYE:

Komisioni Qendror i Zgjedhjeve mbështetur në nenin 23, pika 1, germa a neni 67, pika 2, 4, 5, dhe 6 neni 72 dhe neni 73, pika 1 dhe 2 të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 2 i ligjit 138/2015 “Për garantimin e integritetit të personave që zgjidhen, emërohen ose ushtrojnë funksione publike”,

V E N D O S I:

1- Miratimin e listave shumemërore tё kandidatёve pёr deputet, të Partisë Socialiste e Shqipërisë për Zonat Zgjedhore Qarku Berat, Qarku Dibër, Qarku Durrës, Qarku Elbasan, Qarku Fier, Qarku Gjirokastër, Qarku Korçë, Qarku Kukës, Qarku Lezhë, Qarku Shkodër, Qarku Tiranë dhe Qarku Vlorë për zgjedhjet për Kuvendin e Shqipërisë të vitit 2017, sipas lidhjes nr. 1, bashkëlidhur këtij vendimi.
2- Të vendos sanksionin administrativ në masën 1.000.000 lekë, për mospërmbushjen e detyrimit të parashikuar në nenin 67, pika 6 të Kodit Zgjedhor të ndryshuar, për zonën zgjedhore qarku Berat 

3- Ky vendim hyn në fuqi menjëherë.
4- Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Denar 
BIBA-


Kryetar

Bledar
SKËNDERI-

Anëtar

Edlira

JORGAQI-

Anëtare

Gëzim

VELESHNJA-

Anëtar

__________________________________________________________________________________

Nr. 291 i Vendimit
    Data 07.05.2017          Ora 10:00 e Vendimit

Për miratimin e listave shumemёrore tё Partisë Socialiste të Shqipërisë
për zgjedhjet për Kuvendin e Shqipёrisё tё vitit 2017

_1113900515.bin

